
ŠTA DRUGI KAŽU O NAMA.... 

AMBASADORICA REPUBLIKE ČEŠKE 
 

"U Zavidovićima ima pravo čudo! Zove se Udruženje Mala Sirena - djelić raja za djecu    
(i njihove roditelje) sa poteškoćama u razvoju. Bila nam je radost kao @mzvcz 
učestvovati u jednom od njihovih projekata - razvoju ekološke svjesti u zajednici.  
Hvala, Adisa Mahovac, na Vašoj viziji, ljubavi i istrajnosti." 

PREDSJEDNIK REPUBLIKE ČEŠKE 

Ne samo Zavidovići nego čitava Bosna i Hercegovina treba biti ponosna na rad 

Udruženja “Mala sirena”. Izuzetno mi je drago da je Češka Republika podržala sjajan rad 

ovog Udruženja. 

NAŠI ČLANOVI  -  RODITELJI DJECE SA POTEŠKOĆAMA U RAZVOJU   

Sara je djevojčica koja ima tri i po godine i već godinu dana pohađa tretmane u Maloj 
Sireni. Kada je prvi put došla, Sara nije koristila pokazne geste, pažnja joj je bila 
ograničena, kontakt očima slab, i nije govorila. Takođe, njena socijalizacija bila je na 
veoma niskom nivou. Danas, zahvaljujući stručnom radu i velikom trudu, Sara je 
prevazišla mnoge prepreke. Postala je djevojčica koja sa lakoćom koristi pokazne geste, 
njen kontakt očima je značajno poboljšan, pažnja je sada mnogo bolja, i počela je da 
govori. Njena socijalizacija je doživjela potpuni preokret, i Sara sada radosno komunicira 
i igra se sa drugima. Ovaj napredak je pravi dokaz koliko adekvatan rad i posvećenost 
mogu pomoći djetetu da dostigne svoj puni potencijal.  
 

Član smo udruženja pet godina i imam samo riječi hvale. Moja djevojčica je imala tri 
godine kada smo počeli koristiti usluge, a sada ide u školu hvala Bogu bez pomoći 
asistenta. Nije razumjela ni jednu riječ, nije se odazivala na svoje ime niti je znala pričati. 
Bilo je dosta i senzornih poteskoća, straha od svega i svakog zvuka. Hvala Bogu, uz 
pomoć njenih terapeutkinja, to je sve prevazišla. Ima još malo problema sa pažnjom i 
koncentracijom ali nadam se aBd da će i to prevazići. Ne smijem ni da zamislim kako bi 
bilo da nam nije bilo Sirene. Zajednički se bore za djecu svim silama i hvala im na tome. 
Posebno puno znače izleti i priredbe kroz koje djeca pokazuju šta znaju, a direktorica se 
bori i trudi da se to sve djeci ostvari. Hvala Bogu pa su tu za nas.    

Hvala što postojite ...Vi ste zaslužni za svaki osmijeh svakog člana porodice koja ima 
dijete sa bilo kakvom poteškoćom, velike tuge ste obrisali...Vi ste oni koji nam dajete 
snagu i vjetar u leđa...Želimo vam puno uspjeha u budućnosti i da svi skupa postignemo 
još bolje rezultate... 

 



 
 
 

 

 OSNOVNO O NAMA 

Udruženje „Mala sirena“ iz Zavidovića je lokalna nevladina organizacija formirana 3. maja 
2012. godine, s ciljem inkluzije djece i mladih s poteškoćama u razvoju u lokalnu 
zajednicu. Udruženje je nastalo kao odgovor na prepoznatu potrebu za vidljivošću, 
prihvatanjem i podrškom djeci s poteškoćama u razvoju, koja su često zanemarena u 
svim segmentima društva. Osnovali su ga roditelji djece s poteškoćama, nastojeći 
zadovoljiti njihove potrebe i razviti projekte koji će doprinijeti razvoju adekvatnih lokalnih 
politika u oblasti obrazovanja, socijalne zaštite i inkluzije. 

Danas Udruženje godišnje okuplja i pruža podršku za više od stotinu djece i mladih s 
poteškoćama u razvoju i članova njihovih porodica na godišnjem nivou, ne samo iz 
Zavidovića, nego i iz Žepča, Maglaja, Teslića i Tešnja, uključujući i porodice koje žive i 
rade u inostranstvu. 

Usluge Udruženja uključuju logopedske tretmane (uključujući rad na logopedskom 
aparatu), neurofeedback terapiju, defektološke tretmane, inkluzivnu igraonicu, kreativne 
radionice, senzornu i fizikalnu terapiju, psihološku podršku, kućne posjete, poludnevni 
boravak, individualni i grupni rad s roditeljima, ekološke i izletničke aktivnosti te socio-
medicinsku njegu. Naš stručni tim čine defektolozi, psiholog, pedagog-psiholog, 
socijalni pedagog, fizioterapeuti i drugi stručnjaci, koji zajedno pružaju visokokvalitetne 
usluge rijetko dostupne čak i u urbanim centrima BiH. 

U 2024. godini, Udruženje je završilo izgradnju savremeno opremljenog objekta površine 
503 m², čime su značajno unaprijeđeni uslovi za rad s korisnicima. 

Pored direktnog rada s djecom i mladima, Udruženje  organizuje edukacije za roditelje, 
nastavno osoblje i učenike tipičnog razvoja, s ciljem izgradnje otvorenije i senzibilizirane 
zajednice. 

Također, Udruženje aktivno organizuje promotivne i edukativne događaje poput 
radionica, javnih kampanja, inkluzivnih priredbi i tematskih skupova, koji doprinose 
podizanju svijesti o pravima djece i mladih s poteškoćama u razvoju, osnaživanju 
porodica i jačanju inkluzije u društvu. 

Kroz godine rada, Udruženje je produciralo dvija dokumentarna filma, vodilo TV emisiju 
„Ja biram goste“ na temu inkluzivnog obrazovanja, objavilo knjigu pisama i više 
edukativnih brošura. Za svoj rad, „Mala sirena“ je dobila brojna priznanja, uključujući 
priznanje općinskog načelnika „Pohvala za unapređenje života u zajednici“, priznanje 
UNICEF-a „Šampion inkluzije“, zahvalnicu Pedagoškog zavoda ZDK, te pisma 
preporuke od USAID-a, UNICEF-a, Federalnog ministarstva zdravstva, IN Fondacije, 
Kantonalnog ministarstva za rad i socijalnu politiku ZDK i Ministarstva za ljudska prava i 
izbjeglice. 



 
 
 

Neki od donatora i partnera koji su podržali projekte Udruženja su: USAID/INSPIRE, 
Ambasada SAD-a, Ambasada Republike Češke, Red Charity, Swiss Barakah Charity, 
LDS Charity, BH Telecom, Federalno ministarstvo rada i socijalne politike, FMON, 
Federalno ministarstvo zdravstva i Grad Zavidovići. 

MISIJA 

Udruženje „Mala sirena“ pruža sveobuhvatnu podršku djeci i mladima s poteškoćama u 
razvoju i njihovim porodicama kroz terapijske usluge, psihološku i savjetodavnu 
podršku, inkluzivne i edukativne aktivnosti, izlete i kućne posjete. Kroz saradnju s 
roditeljima, školama i institucijama, radimo na izgradnji društva jednakih mogućnosti i 
punog učešća za sve. 

VIZIJA 

Zajednica u kojoj djeca i mladi s poteškoćama u razvoju, zajedno sa svojim porodicama, 
imaju jednake šanse za rast, razvoj i uključenost – u okruženju koje prihvata, razumije i 
aktivno podržava njihove potrebe. 

VRIJEDNOSTI 

 Jednakost i poštovanje – Svaka osoba ima pravo na dostojanstvo, razvoj i život u 
zajednici. 

 Inkluzija – Vjerujemo da različitosti obogaćuju zajednicu i da inkluzija mora biti 
svakodnevna praksa, a ne izuzetak. 

 Osnaživanje porodice – Roditelji su naši ključni partneri, kojima pružamo 
kontinuiranu psihološku i praktičnu podršku. 

 Stručnost i inovativnost – Naš rad temelji se na savremenim terapijskim metodama 
i individualiziranom pristupu. 

 Zajedništvo i partnerstvo – Udruženi s porodicama, školama i donosiocima 
odluka, radimo na sistemskim promjenama. 

 

 

BROJ KORISNIKA I VRSTA USLUGA U 2024.GODINI 

UKUPAN BROJ KORISNIKA  161 
UKUPAN BROJ DJECE   93 
UKUPAN BROJ ČLANOVA PORODICA  68 

 

 



 
 
 

 

 

VRSTA USLUGE BROJ PRUŽENIH 
USLUGA 

KRATKI BORAVAK 93 
DEFEKTOLOŠKI TRETMAN 1981 
LOGOPEDSKI TRETMAN 1070 
NEUROFEEDBACK TRETMAN 794 
FIZIKALNI TRETMANI 102 
SENZORNA TERAPIJA 615 
RANA INTERVENCIJA 820 
INKLUZIVNA IGRAONICA 1388 
SOCIOMEDICINSKA PODRŠKA 765 
PSIHOLOŠKA TERAPIJA 66 
RADIONICE ZA DJECU I ODRASLE 260 
KUĆNE POSJETE 28 
OPSERVACIJE 41 

UKUPAN BROJ PRUŽENIH USLUGA 8023 
 

TERITORIJALNA ZASTUPLJENOST u 2024. GODINI : ZAVIDOVIĆI, MAGLAJ, ŽEPČE, 

BANOVIĆI, TEŠANJ, TESLIĆ, SARAJEVO. 

 

 

USLUGE KOJE REALIZUJEMO U SKLOPU SERVIS CENTRA 

Individualne stručne terapije 

Ovu aktivnost organizujemo u prostorijama Udruženja svaki radni dan u periodu od 8:00 

do 16:00 h. Na osnovu procjene stručnog osoblja, djeca su  uključena u redovan rad sa 

stručnjacima različitih profila: logopedski tretmani, defektološki tretmani, senzorna 

terapija, fizikalni tretmani i neurofeedback terapija. Ovu aktivnost realizuju  2 defektologa 

logopeda - neurofeedback terapeuta, defektolog edukator rehabilitator / socijalni 

pedagog , psiholog - senzorni terapeut  fizioterapeut . Jedan tretman traje 40 minuta.  

Naše stručno osoblje  je  prošlo dodatne edukacije i certificirano je za izvođenje senzorne 

i neurofeedback terapije, a u 2025. godini smo uveli i usluge Play attention i Tomatis 

terapije. Ove vrste terapija su dostupne u svega nekoliko gradova BiH i to pretežno po 

izuzetno visokim cijenama.  

 

 

 



 
 
 

Defektološki tretmani -  namijenjeni djeci sa poteškoćama u razvoju do 13 godina starosti 

 

Rad defektologa zasniva se na što ranijem 
podsticanju razvoja manipulativnih, perceptivnih, 
kognitivnih, ekspresivnih i socijalnih vještina kod 
djeteta. Cilj rehabilitacije je podsticanje pravilnog 
razvoja djeteta i sprečavanje eventualnih 
posljedica oštećenja. Cilj rada defektologa, sa 
jedne strane je isticanje svih potencijala djeteta, a 
sa druge strane minimiziranje ili otklanjanje 
razvojnih poteškoća. Sve aktivnosti se 
prilagođavaju svakom djetetu ponaosob u 
zavisnosti od stepena sposobnosti, uzrasta, kao i 
do sada stečenog znanja i iskustva djeteta. Uz 
rad sa djetetom razvijeno je i pružanje podrške 
roditeljima kroz edukaciju i savetovanje. U 
udruženju se radi po Edusovom programu ali 
takođe koristimo i asistivnu tehnologiju kao što su 
iPadi sa komunikacijskim programima i 
edukativnim igricama, Beamz aparat itd. Kroz 
individualni rad defektologa optimalizujemo rast i 

razvoj dece u aspektima: 

1. pažnje i koncentracije 
2. fine i grube motorike, 
3. verbalne i neverbalne kratkoročne i dugoročne memorije, 
4. komunikacije i govora, 
5. kognicije, 
6. asocijativnog mišljenja, 
7. sticanja socijalnih veština, 
8. postizanja emocionalne stabilnosti i kontrole, 
9. čitanja, pisanja i računanja 

Troškovi koje pružanje ove usluge iziskuje su troškovi plata  stručnog osoblja,  materijala 

za rad, opreme i didaktičkog materijala.  

 

 

 

 



 
 
 

Logopedski tretmani  - usluga namijenjena djeci sa poteškoćama u razvoju ili djeci sa 
izraženim govornim poteškoćama do 13 godina starosti 

Zadatak logopeda je da radi na prevenciji, 
otkrivanju, dijagnosticiranju, tretmanu 
poremećaja humane komunikacije, kao i 
na savjetovanju roditelja. Logopedski 
pregled podrazumijeva detaljnu 
dijagnostiku uz korištenje upitnika, te 
standardizovanih testova i procjena. 
Logopedski tretman je usmjeren ka 
prevenciji govorno  - jezičkih poremećaja, 
na razvijanju komunikacijskih vještina i 
sposobnosti, na otklanjanju govornih 
poteškoća. U svom radu tokom 
logopedskog tretmana koristimo 

Behringer aparat (digitalni aparat za rehabilitaciju slušanja i govora), logopedske sonde, 
kao i vibrofon aparat (aparat za otklanjanje artikulacijskih poremećaja). Oblasti na kojima 
logoped radi su : 

 poremećaji verbalne i neverbalne komunikacije kod osoba sa poteškoćama u 
razvoju 

 poremećaj glasa, govora i jezika 
 poremećaj tečnosti govora (mucanje) 
 poremećaj artikulacije 
 disleksija, disgrafija, diskalkulija (teškoće u savladavanju tehnika čitanja, pisanja 

i računanja) 
 razvojna disfazija, 
 afazija 
 disfagija 
 pervazivni poremećaji (Autizam, Asperger) 
 rehabilitacija slušanja, govora i jezika kod osoba oštećenog sluha 

Troškovi koje pružanje ove usluge iziskuje su troškovi plata  stručnog osoblja,   

materijala za rad, opreme i didaktičkog materijala.  



 
 
 

Neurofeeback terapija – usluga namijenjena djeci i mladima  sa poteškoćama u razvoju 

Neurofeedback je vrsta terapije koja se 
zasniva na praćenju električne aktivnosti 
mozga (EEG) i davanja povratne 
informacije. Analizom moždanih talasa koje 
u trenutku ispitivanja prati sam pacijent i 
terapeut, dobijamo informacije o 
funkcionisanju mozga. Ponavljanim 
treningom učimo kako da mozak bolje 
funkcioniše, a samim tim smanjimo ili 
uklonimo simptome određenih 
poremećaja. Neurofeedback tretman 
sprovodi se tako što se dijete ili odrasla 

osoba udobno smjeste u fotelju. Terapeut na glavu stavi elektrode pomoću kojih 
aktivnost mozga djeteta ili odrasle osobe postaje vidljiva na ekranu. Na taj način moždani 
talasi se prate u realnom vremenu. Pacijent za to vreme na ekranu gleda određeni 
zanimljivi sadržaj – animaciju propraćenu zvučnim signalima. Primjenjuje se kod djece i 
odraslih osoba u tretiranju sljedećih stanja i bolesti: 

 ADHD 
 ADD 
 Autizam 
 Poremećaji pažnje i koncentracije 
 Poremećaji kognitivnih funkcija (učenje,čitanje,pisanje,računanje, izvršne funcije, 

planiranje i organizacija) 
 Senzorne poteškoće 
 Depresija 
 Epilepsija 
 Hronične bolesti 
 Poremećaji spavanja 
 PTSP 
 Poremećaji hranjenja 
 Anksiozni poremećaji 
 Endokrine i autoimune bolesti 
 Mentalni trening 

Troškovi koje  pružanje ove usluge iziskuje su troškovi  plata  stručnog osoblja, 

materijala za rad i  opreme.  

 

 



 
 
 

Senzorna terapija – usluga namijenjena djeci s poteškoćama u razvoju do 7 godina 
starosti  

Na samom početku se 
izrađuje senzorni profil djeteta koji 
je temelj za tretman. Pomoću njega 
se utvrđuju tačni simptomi kod 
djeteta i odgovarajući program. 
Ciljevi ovakvih terapija su aktivno 
sudjelovanje djeteta u poboljšanju 
svojih vještina kroz igru. Svako 
dijete ima individualizirani pristup 
te se u potpunosti prilagođava 
njegovim potrebama. Uglavnom se 
radi o aktivnostima koje su bogate 
vestibularnim i taktilnim 

podražajima kako bi dijete koristilo svoje senzorne i motoričke vještine te 
ostvarilo interakciju s okolinom na pravilan način. Također se radi na njihovom 
samopoštovanju te se razvijaju govorne i kognitivne sposobnosti. Najčešći simptomi 
poremećaja senzorne integracije kod djece su: 

 
 česte i neobične promjene raspoloženja u dobi malog djeteta, 
 neusklađenost pokreta (nedostatna ravnoteža, strah od visine), 
 nedostatak osjećaja za opasnost i često ozljeđivanje, 
 neosjetljivost na zvukove, 
 nedostatak samokontrole i impulzivnost, 
 kašnjenje govora, zaostajanje u razvoju govora, jezika ili motoričkih  aktivnosti 
 neobično niska ili visoka razina aktivnosti (hiperaktivnost), 
 poteškoće u učenju, 
 prekomjerna ili nedovoljna osjetljivost na pokret ili dodir, 
 emocionalne i socijalne poteškoće, 
 isključivanje i povlačenje u sebe 

 
Troškovi koje pružanje ove usluge iziskuje su troškovi plate stručnog osoblja,                  

materijala za rad, opreme i didaktičkog materijala. 

 

 

 

 

 



 
 
 

Fizikalna terapija – namijenjena djeci  i mladina sa poteškoćama u kretanju i razvoju 

 

Fizikalna terapija je  usmjerena na djecu s motoričkim 
izazovima i poteškoćama u fizičkom razvoju. Kroz 
individualno prilagođene vježbe, djeca rade na 
poboljšanju snage, fleksibilnosti, ravnoteže i 
koordinacije. Program uključuje terapijske vježbe za 
jačanje mišića, korekciju položaja tijela, poboljšanje 
hoda i pokretljivosti. Rad sa fizioterapeutima obuhvata 
upotrebu različitih rehabilitacijskih pomagala, vježbe na 
prostirkama, terapeutske lopte i druge metode koje će 
doprinijeti boljoj funkcionalnosti djeteta. Cilj tretmana je 
povećanje samostalnosti, olakšavanje svakodnevnih 
aktivnosti i poboljšanje kvaliteta života djece. 

 

Troškovi koje pružanje ove usluge iziskuje su troškovi dijela plate stručnog osoblja,                  
materijala za rad, opreme i didaktičkog materijala. 

Inkluzivna igraonica – usluga namijenjena djeci s poteškoćama u razvoju  uzrasta 3 - 6 
godina starosti 

Inkluzivne igraonice realizuju odgajatelj / pedagog- 

psiholog, fizioterapeut  i asistent  svaki radni dan u periodu 

od 11:30 do 15:00 sati. U sklopu ove aktivnosti 

organizujemo  edukativno - kreativne igraonice za grupu 

djece sa poteškoćama u razvoju i djece tipičnog rasta i 

razvoja. Sa djecom se radi po programu koji sadrži grupne 

aktivnosti ( jutarnja pjesmica uz imitaciju, predstavljanje i 

pozdravljanje, jutarnja gimnastika, poligon ili igra u 

dvorištu,  usmjerene aktivnosti gdje se sa djecom obrađuju 

razne teme i razvija fina motorika i čitanje priče, a između 

aktivnosti slobodna igra ). Terapeut i odgajatelj  vrše 

opservaciju djece u vršnjačkoj grupi i na osnovu 

opservacije pripremaju različite aktivnosti za razvijanje 

dječijih vještina, interesovanja i talenata ali i smanjivanju 

“društveno neprihvatljivih ponašanja“. 

 



 
 
 

Troškovi koje pružanje ove usluge iziskuje su troškovi plata  stručnog osoblja,              

materijala za rad, opreme i didaktičkog materijala 

Poludnevni boravak - usluga namijenjena djeci i mladima s poteškoćama u razvoju   

Boravak do 4 sata dnevno se organizuje po principu 

rezervacije prije na dan ili dva gdje roditelji mogu  

ostaviti svoju djecu ili odraslu osobu sa 

poteškoćama u razvoju u prostorijama udruženja. U 

poludnevnom boravku sa korisnicima  se  organizuju  

edukativni sadžaji u skladu sa njihovim 

mogućnostima i interesovanjima, boravak u dvorištu, 

pružanje psihološke i socio - medicinske pomoći itd.  

 

Troškovi koje pružanje ove usluge iziskuje su troškovi  plata  stručnog osoblja  (odgajatelj 

i  asistent), materijala za rad, opreme i didaktičkog materijala.  

 

Kućne posjete - usluga namijenjena teško pokretnoj ili nepokretnoj djeci i mladima s 
poteškoćama u razvoju                                                

         

Pedagog psiholog / psiholog  i fizioterapeut realizuju kućne posjete za porodice koje 

imaju teško pokretnu ili nepokretenu djecu i odrasle. Ova aktivnost se realizuje 

povremeno ( minimalno jednom mjesečno, obično jedna kućna posjeta sedmično). 

Troškovi koje pružanje ove usluge iziskuje su troškovi  plata  stručnog osoblja i prevoza. 



 
 
 

Radionice za djecu i odrasle s poteškoćama u razvoju i  članove  njihovih porodica - 

usluga namijenjena djeci i mladima s poteškoćama u razvoju  i članovima njihovih 

porodica 

    

 

Organizujemo edukativne, kreativne, ekološke, inkluzivne radionice, radionice kuhanja i 

radionice sa psihologom za djecu, roditelje i članove porodica djece sa poteškoćama u 

razvoju. Ove radionice organizuju pedagog – psiholog / psiholog i asistent, a po potrebi 

se uključuje i ostalo osoblje. Radionice se organizuju jednom do četiri puta sedmično.  

Troškovi koje pružanje ove usluge iziskuje su troškovi dijela plata  stručnog osoblja,              
materijala za rad, opreme i didaktičkog materijala.  

Napomena: Za funkcionisanje Servis centra je potrebno finansiranje plata stručnog 

osoblja za rad sa korisnicima, finansiranje troškova menadžera Servis centra, 

administrativnog radnika, nabavke potrošnog materijala za poslove administracije, 

troškova vezanih za odlazak u terenske posjete i službeno putovanja osoblja, troškova 

osvježenja tokom boravka, troškova nabavke školskog pribora (sveske, bojice, olovke, 

blokovi, tempere ...) za korisnike iz kategorije djece,  troškove nabavke pribora i 

preparata za ličnu higijenu korisnika, troškove nabavke i održavanja didaktičkog 

materijala, pribora i opreme za stručni rad s korisnicima, troškova čišćenja i dezinfekcije,  

komunalnih i poštansko - telefonskih usluga i električne energije ( uključujući i grijanje 

na toplotnu pumpu). 

 



 
 
 

OSOBLJE UDRUŽENJA ANGAŽOVANO NA PRUŽANJU USLUGA 

 Edita Mahovac -  VSS (defektolog-logoped i neurofeedback terapeut,  voditelj 

stručnog odjela ) -  zadužena za realizaciju neurofeedback terapija, opservacija i 

defektoloških i logopedskih tretmana. 

 Ina Mahmutagić Zukić – VSS (defektolog – logoped i neurofeedback terapeut) - 

zadužena za realizaciju neurofeedback terapija, opservacija i defektoloških i 

logopedskih tretmana. 

 Aida Aličić – VSS (psiholog i  terapeut senzorne integracije) - zadužena za 

realizaciju psiholoških tretmana, senzorne terapije i tomatis terapije)  

 Sara Husanović ( pedagog – psiholog)  – zadužena za realizaciju inkluzivnih 

igraonica, poludnevnog boravka, radionica i kućnih posjeta 

 Melisa Letić – VSS (socijalni pedagog i senzorni terapeut) -  zadužena za 

realizaciju individualnih tretmana, senzorne terapije i radionica. 

 Melika Abidović – SSS ( fizioterapeut) – zadužena za realizaciju fizikalnih tretmana 

i inkluzivne igraonice 

 Sara Karanović – SSS – angažovana preko Fonda za profesionalnu rehabilitaciju 

( fizioterapeut ) – zadužena za asistenciju u inkluzivnoj igraonici i na radionicama 

 Ermin Hrkić – SSS -  angažovan preko Fonda za profesionalnu rehabilitaciju 

(administrativni radnik) – zadužen za administrativne poslove, vođenje web 

stranice i pripremu printanog materijala za rad sa korisnicima.  

 Adisa Mahovac - menadžer Servis centra - VSS (professor engleskog jezika i 

književnosti) zadužena  za organizovanje rada Servis centra, saradnju sa 

korisnicima, osobljem, donatorima i medijima, pripremu narativnih i finansijskih 

izvještaja, izradu projektnih aplikacija prema donatorima i administrativne 

poslove. 

BROJ KORISNIKA 

Broj korisnika varira na mjesečnom nivou ovisno od potrebe korisnika  za 

određenom uslugom (npr. poludnevni boravak, radionice , kućne posjete…), 

spriječenosti dolaska usljed bolesti ili pauze koju određuje terapeut koji radi s 

djetetom ( koja je obavezna u određenim tretmanima), trenutne situacije korisnika 

i slično. Servis centar pruža kompletnu podršku porodici djeteta sa poteškoćama 

u razvoju  i usluge su osmišljene i organizovane  tako da zadovolje individualne 



 
 
 

potrebe i želje svakog korisnika, te  korisnik može biti uključen u sve usluge koje 

su mu potrebne. Prosječan broj korisnika na mjesečnom nivou u 2025.godini je 

85. 

 

 

 

 

Zavidovići , juni 2025. god.                                                   Direktorica Udruženja 

                                                                                                      Adisa Mahovac 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 


